
	JAMHURI YA MUUNGANO WA TANZANIA

OFISI YA RAIS

TAWALA ZA MIKOA NA SERIKALI ZA MITAA

HALMASHAURI YA WILAYA YA MLIMBA

TAARIFA KWA UMMA

Kila mwaka, Taifa letu la Tanzania huwa linatambua mchango muhimu wa wakulima katika uchumi wake kupitia maeonesho ya wakulima, maarufu kama maeonesho ya nanenane, ambayo hufanyika Kikanda, nchi nzima.
Halmashauri ya Wilaya Mlimba ipo katika Kanda ya Mashariki, ambayo hufanya maadhimisho yake Morogoro Mjini, kwenye uwanja wa Mwalimu Nyerere maarufu kama uwanja wa nanenane.

Mikoa inayounda Kanda ya Mashariki ni Morogoro, Tanga, Dar-Es-Salaam na Pwani.

Mkurugenzi Mtendaji wa Halmashauri ya Wilaya Mlimba ndugu Jamary Idrisa Abdul anayo furaha kuwatangazia na kuwaalika wanachi wote kwenye maadhimisho yajayo ya Siku Kuu ya Wakulima nchini, ambayo yatafanyika kwa muda wa siku nane kuanzia kesho  Alhamisi tarehe 01.08.2024 hadi Alhamisi ya juma lijalo tarehe 08.08.2024.
Mgeni rasmi katika siku ya ufunguzi wa maonesho anatarajiwa kuwa Rais Mstaafu wa Awamu ya Saba Zanzibar, Dr. Ali Mohamed Shein na wakati wa kuhitimisha maonesho mgeni rasmi anatarajiwa kuwa Makamu wa Rais wa Jamhuri ya Muungano wa Tanzania, Dkt. Philip Isdor Mpango.

Mkurugenzi Jamary anawaalika wananchi wote kutembelea banda la Maonesho la Halmashauri ya Mlimba  pindi mwapo kwenye uwanja wa maonesho.

Katika banda hilo mtapata fursa ya kukutana na wafanya biashara, na wataalamu wa kilimo, mifugo, uvuvi, lishe na uchaguzi kutoka Halmashauri ya Mlimba, ambao watakuwa wakitoa elimu kuhusu uwekezaji katika sekta ya kilimo mifugo na uvuvi, lakini pia elimu kuhusu masuala ya uchaguzi wa Serikali za Mitaa itatolewa.  

Vilevile wananchi mtapata fursa ya kuona na kununua bidhaa mbalimbali za kilimo, uvuvi na ufugaji zinazo zalishwa ndani ya Halmashauri ya Mlimba kama vile Kakao, Mchele, Ufuta, Mbaazi, Ndizi, Korosho n.k.

Hivyo basi, kwa moyo mkunjufu kabisa, Mkurugenzi Jamary anatoa wito kwa kila mwananchi wa Mlimba kuona umuhimu wa kushiriki kwenye maonesho hayo yenye lengo la kuwatia moyo wakulima na kuunga mkono juhudi zao za kulisha Taifa kupitia mazao wanayo yazalisha.
Imetolewa na,

Kitengo cha Mawasiliano ya Serikali,

Halmashauri ya Wilaya Mlimba,

31.07.2024

